
З А П И С Н И К

од седмата седница на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година одржана на 28.12.2020
Скопје, декември 2020 година

З А П И С Н И К

од седмата седница на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година одржана на 28.12.2020  (понеделник)
Седмата седница на Советот започна во 10:00 часот и се одржа по електронски пат преку нововостпоставената ОВП платформа https://ovp.gov.mk/ која официјално е во употреба од 9 декември 2020 година.
На седницата присуствуваа членовите: Маја Петковска Лесес - Кабинет на министерот без ресор задолжен за комуникации, отчетност и транспарентност; Герман Филков - Центар за граѓански комуникации; Маја Коневска - Државна комисија за спречување на корупцијата; Миша Поповиќ - Институт за демократија „Социетас Цивилис“; Горан Мојаноски - Министерство за финансии;  Надица Јосифовски - Министерство за информатичко општество и администрација; Мартин Тодевски - Центар за управување со промени; Благица Димитровска - Здружение за промоција и развој на инклузивно општество „Инклузива“ и Ивона Сталевска - Фондација Отворено општество – Македонија.
На седмата седница на Советот присуствуваа и Гордана Гапиќ Димитровска - Национална координаторка за Отворено владино партнерство,  Адриан Абази, Станислав Василевски - Министерство за информатичко општество и администрација и Даниел Кипријановски – Интелекта.
На седницата не присуствуваа членовите: Душан Томшиќ - Министерство за труд и социјална политика; Наташа Марковска – Академија на науките и уметностите на Република Северна Македонија – МАНУ. Теодора Обрадовиќ Грнчаровска - Министерство за животна средина и просторно планирање; Ели Чакар - Министерство за локална самоуправа; Дарко Антиќ - Здружение за еманципација, солидарност и еднаквост на жените.
*
 *
*

Улога на организатор и претседавач на шестата видео седницата ја имаше г-дин Мартин Тодевски – ко-претседател на Советот која ги поздрави сите присутни членови на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година.
*
 *
*

Врз основа на Предлогот на дневниот ред, Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година го утврди следниов:

Д Н Е В Е Н   Р Е Д

· Усвојување на Записникот од шестата седница на  Советот, одржана на 02.11.2020 
1. Информација за резултатите на работната група за спроведување на акцискиот план за отворено владино партнерство 2018-2020 година со финален извештај за самооценување
2. Разно

*

 *
*
Советот се согласи да го усвои Записникот од шестата седница одржана на 02.11.2020 со 9 гласови „за“.
*
 *
*
Работен дел:

По одделните точки од Дневниот ред, Советот ги донесе следните заклучоци:
Точка 1

       Врз основа на првата точка на дневен ред: „Информација за резултатите на работната група за спроведување на акцискиот план за отворено владино партнерство 2018-2020 година со финален извештај за самооценување“, ко-претседателот Мартин Тодевски, ја повика Гордана Гапиќ Димитровска да даде краток осврт на информацијата и финалниот извештај за самооценување.
Гордана Гапиќ Димитровска извести за обврската која ја има државата кон ОВП - подготовка на 2 извештаи за спроведување на АП (по истекот на првата година и по втората година - финален) за статусот на спроведување.
Во првиот дел од извештајот се наоѓаат податоци и информации за тоа како се спорведувал целиот процес на ко-креирање на АП, на мерките и активностите. Потоа следи дел во извештајот каде се известува за секоја област одделно и за статусот на реализација. Согласно претходната временска рамка, секој координатор на работна група доставувал барање за ажурирање на делови од извештајот до сите членови на работната група. При подготовка на овој извештај, бил променет пристапот поради доцнењето на инпутите од членовите на работните групи. За таа цел, МИОА испрати нацрт-извештај до членовите на сите работни групи со цел да се обезбеди инпут и од претставниците на граѓанските организации како членови на работните групи, чиј одзив беше поголем иако не беше обебзедена од повратна информација од сите членови на работните групи. До МИОА пристигнаа коментари од Фондацијата Отворено општество – Македонија во областите каде се вклучени, од „Љубезност“, од Централен регистар и сите коментари кои беа пристигнати до МИОА се вклучени во последната верзија од Извештајот.
Како заклучок, од 18 заложби во тековниот АП, 3 се целосно завршени, 10 имаат значително ниво на реализација, 3 се на ограничено ниво, а 2 заложби воопшто не се отпочнати.
Во овој документ има увид и за резултатите од Отворени парламент. 
По усвојување на Извештајот од страна на Советот за ОВП, ќе биде доставен на мислење до институциите и до Владата за усвојување. Нацрт-извештајотна мекдонски јазик ќе биде доставен и до секретаријатот за ОВП, а по усвојување на Влада ќе биде доставена и финалната верзија на англиски јазик.  
Коментари по однос на содржината се доставени до МИОА од страна на Герман Филков за одредувањето на степен на реализација на заложбите.
Гордана додаде дека недостаток на овој АП е непостоењето на индикатори па оценката се сведува на перцепцијата на тие кои што известуваат и работат на одредени заложби. Оттука, се јавува потребата од воедначен став на известување за степенот на реалзиација и затоа за следниот АП треба да имаме поставено точно поставени индикатори за степенот на реализација. Мартин Тодевски потсети дека во Критериумите за релевантност постои дел посветен на индикатори за следниот АП. 
Герман Филков додаде дека треба да се размислува во насока на разграничување на она што е ограничен, а што значителен степен на реализација а за кои постојат индикатори.
Според Гордата, искуствено, ставот за степенот на реализација на заложбата би требало да биде изграден заеднички став на ниво на работна група, по претходно одржана средба со институциите и граѓанските организации, за степенот на реализација да не биде одраз само на институција или сл. оттука, за во следниот АП, треба ова да се земе предвид бидејќи е од голема важнсот. Миша Поповиќ дополни дека на пример за “beneficial ownership” на страната на Централен регистар се наоѓа една информација повеќе од она што било видливо на страната на УЈП.
Информација за резултатите на работната група за спроведување на акцискиот план за отворено владино партнерство 2018-2020 година со финален извештај за самооценување беше усвоена со 6 гласови „за“ и 3 „воздржани“.
Точка 2


Гордана Гапиќ Димитровска укажа на потребата од консензус за начинот на гласање во иднина поради технички причини. Дали Советот смета дека е потребно да се гласа по секоја точка одделно или да се гласа на крајот од секоја седница. Присутните членови на Советот сметаат дека е најпрактично и најсоодветно гласање по секоја точка на дневен ред одделно.

За гласањето за усвојување на записникот од претходната седница, Герман Филков побара воведување на трета опција („воздржан“) за гласањето по првата точка. Герман посочи пример во однос на Извештајот бидејќи не се согласува со одредени делови од содржината познавајќи ја поради фактичката состојба која тој ја следи во однос на остварувањето, па оттука не може да го даде својот глас како „за“ или „против“. Неговиот предлог го дополни дека при случај кога некој ќе гласа како „воздржан“, истото да биде придружено со образложение.
Мартин Тодевски ги повика фацилитаторите на приоритетните области, накусо да ја сумираат досегашната работа во процесот на консултаци во секоја група одделно.
Герман Филков смета постои ангажман, со 23/24 редовни учесници на средбите, но се сведува на проблеми кои претходно биле антиципирани. Ја образложи временската рамка и динамиката скоро согласно предвидената динамика, но иако на средбите постојано ги потсетува учесниците на принципите и што е шма што може да биде ОВП заложба, често се повторуваат проблеми кои немаат допирна точка со ОВП. Оттука се очекува и незадоволство на крајот од процесот на оние на кои нема да им бидат заложбите вклучени во следниот АП. Добиение се 2/3 готови заложби од Трајковски Љубомир, но при финализирање на планот ќе се утврди дали може да бидат дел од следниот АП. Во оваа група се јавуваат проблеми кои, зависно од природата на проблемите, ќе бидат трансферирани во групите на Миша Поповиќ и Дарко Антиќ. Герман смета дека од 23 проблеми ќе призлезат 5/6 заложби. Сега е критична фаза кога треба поинтензивно да се работи на заложбите во наредниот период.
Искуството на Миша Поповиќ е слично како и во групата на Герман, со тоа што во работната група е составена со помалку претставници од граѓански организации отколку од институциите, па дополнително се обидува да ги обезбеди консултациите надвор од веќе одржаните средби. Оваа приоритетна област исто така се соочува со проблеми кои не можат да се решат преку ОВП.
Поради отсуство на Дарко Антиќ, Гордана Гапиќ Димитровска ја престави динамиката на работа на приоритетната област, која се однесува на билатерални состаноци помеѓу институциите и граѓанските организации во врска со идентификуваните проблеми. Најмногу барање за вклучување на институции се доставени од групите кои ги модерираат Ивона Сталевска и Дарко Антиќ, со тоа што номинацијата на соодветните лица од институциите пристигнува подоцна од планираното (послаба, позабавена реактивност од институциите, но во очекување на останатите номинации). Во тек се дополнителни состаноци за потенцијални заложби кои се очекува да бидат ОВП релевантни. Останатите состаноци ќе бидат одржани по пранзиците.
Надоврзувајќи се на искуствата од претходните групите, Ивона Сталевска додаде дека состојбата со предизвиците, со кои се соочува приоритетната област Пристап до правда, е слична како и во останатите групи. По работни дискусии во работната група, досега беа идентификувани 17 проблеми, одговорни институции  за нивно решавање, формулирани беа дел од предлог-решенијата за надминување на проблемите и позадина (образложение) на идентификуваниот проблем. И во оваа група, освен редовно одржаните онлјан средби, беа реалзиирани дополнителни 13 индивидуални состаноци со грѓанските организации со цел подетално и посуштинско дообрајснување и формулирање на идентификуваните проблеми, а воедно и за точно одредување на одговорни институции.
Врз основа на идентификуваните проблеми, со поддршка на МИОА до каде беше доставена листа на институции со кои е потребна идна комуникација во процесот, министерството тековно обезбедува номинирани лица со кои во наредниот период ќе бидат закажани онлајн средби. Досега е стапено во контакт и одржана консултација со Министерството за правда и радува фактот дека и министерството ги препозна како суштински претходнодетектираните проблеми во областа Пристап до правда што укажува на потребата од нивно решавање преку овој процес. Остантите средби ќе бидат реализирани во наредниот период со слична динамика како и во останатите приоритетните области.
По презентацијата на тековните фази во четирите приоритетни области, Мартин Тодевски им се заблагодари на фацилитаторите во приритетните области за посветената досегашна работа и заклучи дека е потребно поместување на Временската рамка за доставување на заложбите до Советот како следниот АП би бил усвоен во јуни 2021 година.

По празниците ќе продолжи одржувањето на состаноци со институциите. 

По одржаните состаноци со институциите, ќе биде одржана средба на фацилитаторите, ко-фацилитаторите, Националната координаторка за ОВП и дополно може да се вклучи било кој член на Совет кој ќе изрази желба.
На средбата, врз основа на Критериумите, ќе бидат исфилтрирани потенцијалните Идни заложби за следниот АП пред да бидат доставени на разгледување до Советот. Во подцоцнежна фаза ќе бидат вклучени и претставници на Независниот механизам за известување (IRM).
*

*
*

Мартин Тодевски ја затвори седмата седницата на Советот, заблагодарувајќи се на сите членови на Советот и најави дека членовите на Советот ќе бидат навремено известени за одржување на следната седница на Совет.
*

*
*
Седницата заврши во 12:30 часот.
	Маја Петковска Лесес

Ко-претседател 
	Мартин Тодевски

Ко-претседател 




